
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ 
ՀՀ ԿԱՌԱՎԱՐՈՒԹՅԱՆ ՕՐԵՆՔԻ ՆԱԽԱԳԾԻ 
	1.  ՀՀ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	11.08.2023

	
	№ 01/8-2/15966-2023

	 Ձեր 02.08.2023թ. №ԳՍ/22.4/22992-2023 գրությամբ ներկայացված «Հայաստանի Հանրապետության 2023 թվականի պետական բյուջեի մասին օրենքում» վերաբաշխում և փոփոխություն, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ հայտնում ենք հետևյալը.
Նախագծով առաջարկվում է ՀՀ 2023թ-ի պետական բյուջեի «1049. Ճանապարհային ցանցի բարելավում» ծրագրի «21012. Եվրասիական զարգացման բանկի աջակցությամբ իրականացվող Հյուսիս-հարավ միջանցքի զարգացման ծրագիր» միջոցառումից (այսուհետ՝ Միջոցառում) 350,000.0 հազ. դրամը վերաբաշխել «1232. Էներգաարդյունավետության» ծրագրի «12002. Պետական աջակցություն բնակարանների և անհատական բնակելի տների էներգաարդյունավետ վերանորոգման աշխատանքների իրականացմանը» միջոցառմանը «Բնակարանների և անհատական բնակելի տների էներգաարդյունավետ վերանորոգման աշխատանքների պետական աջակցության ծրագրի» շրջանակներում շահառուների մասով տրամադրվող վարկերի տոկոսների սուբսիդավորման համար։
Այդ կապակցությամբ հայտնում ենք, որ.
1.  ՀՀ կառավարության 29.12.2022թ. N 2111-Ն որոշմամբ սահմանվել է, որ գլխավոր կարգադրիչները պետական բյուջեի կատարման ընթացքում կարող են 2023թ-ի պետական բյուջեով իրենց կողմից իրականացվող ծրագրերի մասով հաստատված հատկացումների ընդհանուր գումարի շրջանակներում իրականացնել վերաբաշխումներ՝ չգերազանցելով իրենց կողմից իրականացվող ծրագրերի հատկացումների ընդհանուր գումարի 2.5 տոկոսը (7,431.2 մլն դրամ): Մինչդեռ ՀՀ տարածքային կառավարման և ենթակառուցվածքների նախարարության կողմից արդեն իսկ իրականացվել է 6.9 տոկոսի (20,633.6 մլն դրամ) վերաբաշխումներ: Հետևաբար Նախագծով առաջարկվող վերաբաշխումը հնարավոր չէ կատարել։






2.	Նախագծով նվազեցվող միջոցառումը (Հյուսիս-հարավ միջանցքի զարգացման ծրագիր) հանդիսանում է ՀՀ կառավարության 2021-2026թթ. ծրագրով նախատեսված ռազմավարական ուղղություն և վերջինի գծով նվազեցումները դիտարկվում է որպես այդ միջոցառմամբ արդյունքի թերի կատարում՝ նկատի ունենալով, որ Նախագծով ներկայացված միջոցառման գծով առաջարկվող նվազեցումների արդյունքում չեն ապահովվելու միջոցառման նպատակները։ Բացի այդ՝ Նախագծի տեղեկանք հիմնավորման մեջ նշվում է, որ Միջոցառման գծով 2023թ-ի ընթացքում վերաբաշխվող գումարի վերականգնման անհրաժեշտություն չի առաջանա, մինչդեռ բացակայում է տեղեկատվությունը, թե ինչ հանգամանքներով է պայմանավորված գումարի նվազեցումը:
Այդ առումով գտնում ենք, որ այդ նվազեցումը ընդամենը միտված է մինչև տարեվերջ ՀՀ 2023թ. պետական բյուջեի ծրագրերի և միջոցառումների գծով արդյունքային (կատարողական) ցուցանիշների կատարման ապահովմանը։ Նման մոտեցումը խոչնդոտ է հանդիսանում պետական բյուջեի ճիշտ պլանավորման համար՝ հակասելով Հայաստանի Հանրապետության բյուջետային համակարգի մասին ՀՀ օրենքի բյուջետային համակարգի հիմքում դրվող սկզբունքներին (մասնավորապես, բյուջետային միջոցների օգտագործման արդյունավետության, բյուջետային միջոցների հասցեագրվածության և նպատակայնության սկզբունքներին)։





3. Նախագծի հիմնավորման համաձայն Բնակարանների և անհատական բնակելի տների էներգաարդյունավետ վերանորոգման աշխատանքների պետական աջակցության ծրագրի (այսուհետ՝ Ծրագիր) գծով լրացուցիչ գումարի պահանջը պայմանավորված է ՀՀ կառավարության 29.06.2023թ. N 1066-Լ որոշմամբ Ծրագրի գործողության ժամկետը մեկ տարով երկարաձգելով, ինչի արդյունքում 2023թ. պետք է ապահովի շուրջ 6000 շահառուներին տրամադրվող վարկերի տոկոսագումարների սուբսիդավորումը՝ առանց ներկայացնելու ներկայումս ձևավորված վարկային պորտֆելը, շահառուների թիվը, վարկային հաշվիչի հիման վրա հաշվարկված ֆինանսական գնահատականը:
Հարկ է նաև նշել, որ ՀՀ վարչապետի 29.06.2023թ-ի N 02/16.4/22372-2023 հանձնարարականով առաջարկվել է հանրային իշխանության մարմինների ղեկավարներին՝ «…հաշվի առնելով ՀՀ 2023թ. պետական բյուջեի մինչև տարեվերջ կանխատեսվող եկամուտների չափը և հավելյալ ծախսերի իրականացման կարիքները, այդ թվում՝ պաշտպանության, կենսաթոշակների և այլ ուղղություններով, …, ծախսային ծրագրերում վերաբաշխումներն իրականացնել միայն խիստ անհրաժեշտության դեպքում և առկա տնտեսված ֆինանսական միջոցների պարագայում վերջիներս ուղղել ՀՀ կառավարության պահուստային ֆոնդ:»: 
Ուստի, հաշվի առնելով նշված հանձնարարականը առաջարկում ենք Միջոցառման նվազեցվող 350.0 մլն դրամն ուղղել ՀՀ կառավարության պահուստային ֆոնդ, իսկ «Բնակարանների և անհատական բնակելի տների էներգաարդյունավետ վերանորոգման աշխատանքների պետական աջակցության ծրագրի» լրացուցիչ ֆինանսավորման հարցը քննարկել հաշվարկ – հիմնավորումների առկայության պարագայում՝ հաշվի առնելով ՀՀ կառավարության առաջնահերթությունները:
4. Խմբագրական առումով առաջարկում ենք Նախագծի 4-րդ հավելվածում հստակեցնել ավելացվող շահառուների քանակը (6000 շահառու), քանի որ համաձայն կից ներկայացված հիմնավորման Ծրագրի ժամկետի երկարացման արդյունքում 2023թ. պետք է ապահովի շուրջ 6000 շահառուներին տրամադրվող վարկերի տոկոսագումարների սուբսիդավորում, մինչդեռ ՀՀ պետական բյուջեով արդեն իսկ 1000 շահառու նախատեսված է: 
	













1. Չի ընդունվել, քանի որ  ինչպես նշվել է Նախագծի հիմնավորման մեջ  Բնակարանների և անհատական բնակելի տների էներգաարդյունավետ վերանորոգման աշխատանքների պետական աջակցության ծրագրի (այսուհետ՝ Ծրագիր) գծով լրացուցիչ գումարի պահանջը պայմանավորված է ՀՀ կառավարության 29.06.2023թ. N 1066-Լ որոշմամբ: Ինչը արդեն իսկ  փաստում  այն մասին, որ ծրագիրը Կառավարության առաջանահերթությունների շրջանակում է դիտարկվել :


2. Չի ընդունվել, քանի որ 1049/21012 Եվրասիական զարգացման բանկի աջակցությամբ իրականացվող Հյուսիս-հարավ միջանցքի զարգացման ծրագրի (Տրանշ 4 Քաջարան-Ագարակ 32կմ հատված) շրջանակներում նախատեսվում էր մրցույթների արդյունքում հաղթող ճանաչված Կապալառուի և Տեխ հսկող ընկերություններին վճարել կանխավճարներ և շուրջ երկուական կատարողականներ: Մասնավորապես, դեռևս մրցույթի ամփոփման փուլում են գտնվում երկու նշված Պայմանագրերը, որին զուգահեռ քննարկման փուլում է գտնվում նաև Կապալառուին կանխավճար վճարելու հարցը: Նախատեսվում էր նաև վճարել  Կապալառուի ներգրավածության /մոբիլիզացիայի/ համար նախատեսված գումար: Արդյունքում վերահաշվարկից հետո առաջանում է խնայողություն, որը ենթական է վերաբաշխման կամ վերադարձման:















3.Չի ընդունվել 
(Տե’ս պարզաբանում N1-ում)

